
	Բավականին տարօրինակ է այս համակարգից չօգտվողների շրջանակը եթե նպատակը բնակչությանը ծառայություններ մատուցող, բնակչության համար աշխատանքներ կատարող և ապրանքներ մատակարարող փոքր տնտեսավարող սուբյեկտների համար  արտոնյալ համակարգի ստեղծումն է ապա օրինակ ինչու է շրջանակի մեջ մտնում 1. վարսավիրական ծառայութուններ մատուցողները 2. ավտոտեխսպասարկման գործունեություն իրականացնողները, (հատկապես այն դեպքում, որ հենց նշված ոլորտեներում առկա է բավականին հարկայն ստվեր) սակայն վարձակալական կամ թարգմանչական գործունեության մասով  օրենսդիրը գնահատել է,որ կայացման կամ զարգացման խնդիր չունեն և կարող են աշխատել շրջանառության հարկով: Առհասարակ մի երկրում, երբ հարկը ասոցացնում են «ավելորդ գումար, և, եթե հնարավոր է չվճարել» հասկացությանը անհրաժեշտ և իրապես նպատակին չծառայող է դառնում հարկման արտոնյալ համակարգի ստեղծումը և բացի ստվերից և բիզնեսի տրոհումից որևէ այլ բանի չի բերում: Նշված նախագծի առնչությամբ առաջարկում եմ, որ նախագծից հանվի այն դրույթը որով  միկրոձեռնարկատիրության սուբյեկտից  ձեռքբերման դեպքում շահութահարկ վճարողների համար այն չի համարվի նվազեցվող ծախս, այլ դրա փոխարեն սահմանվի, որ միկրոձեռնարկատիրության սուբյեկտի կողմից կազմակերպություններին կամ անհատ ձեռնարկատերերին ապրանքների մատակարարման գործարքներ իրականացնելու դեպքում սահմանվի հարկ իրացման շրջանառության 0.5% չափով:
	Նշված գործունեության տեսակներով զբաղվող սուբյեկտները նույնպես ծառայություններ են մատուցում բնակչությանը:
Ինչ վերաբերում է թարգմանչական գործունեության մասով դիտարկմանը, ապա հայտնում ենք, որ այդ գործունեության տեսակը կամ նմանօրինակ գործունեության տեսակները, որպես մասնագիտացված ծառայություններ, չեն կարող համարվել գործունեության պարզունակ տեսակներ, քանի որ դրանք ենթադրում են ձեռնարկատիրական գործունեության կազմակերպվածության բարձր մակարդակ։ Բացի այդ, գործունեության նշված տեսակները բնութագրվում են շահութաբերության համեմատաբար ավելի բարձր մակարդակով։ Մյուս կողմից, գործունեության նշյալ տեսակներով զբաղվող տնտեսավարող սուբյեկտները, ունենալով անհրաժեշտ մասնագիտական կարողություններ և հմտություններ, ավելի հեշտությամբ են լուծում հարկային հաշվառման հետ կապված խնդիրները։
Միաժամանակ, շահութահարկով հարկման բազան որոշելիս համախառն եկամտից չնվազեցվող ծախսեր սահմանող դրույթը հանելու և 0.5 տոկոսի չափ հարկ սահմանելու վերաբերյալ, նախ, հայտնում ենք, որ այդ չափով հարկ սահմանելու պարագայում չեն նվազի շահութահարկ վճարողների կողմից միկրոձեռնարկատիրության սուբյեկտներից ձեռքբերումներ կատարելու տնտեսական խթանները և հարկային պլանավորմամբ հարկերի վճարումից խուսափելու ռիսկերը: Բացի այդ, նման հարկ սահմանելու դեպքում, ըստ էության, կստացվի միկրոձեռնարկատիրության համակարգում մեկ այլ շրջանառության համակարգի կիրառություն, ինչը նպատակահարմար չէ:
	Նախագծում փոփոխություն չի կատարվել:

	«Հարկ վճարողների պաշտպանություն» հասարակական կազմակերպություն

	Հարգելի կառավարություն և ԱԺ, ձեր թեթև ձեռքով բոլոր վարսավիրները, մատնահարդարները, անշարժ գույքի վարձատուները, որոնք նախարարներից և փոխնախարարներից, պատգամավորներից ավելի շատ գումար են վաստակում, դարձան միկրոձեռնարկատիրության սուբյեկտ առանց հարկ վճարելու: Բա ասում էիք, թե խրախուսում եք գիտությունը, կրթությունը?
	Միկրոձեռնարկատիրության հարկման արտոնյալ համակարգը, ներդրվել է ինքնազբաղված անձանց և ընտանեկան ձեռնարկատիրության հարկման համակարգերի փոխարեն՝ նպատակ ունենալով պարզունակ գործունեությամբ զբաղվող և տարեկան կտրվածքով մինչև 24 մլն․ դրամ իրացման շրջանառություն ունեցող տնտեսավարող սուբյեկտներին ազատել հիմնական հարկերից և հարկային հաշվառում վարելու պարտավորությունից։
Ընդ որում, սահմանվել են մի շարք գործունեության տեսակներ, որոնցով զբաղվող տնտեսավարող սուբյեկտները չեն կարող համարվել միկրոձեռնարկատիրության սուբյեկտ:
Ընդ որում, նշյալ շրջանակը սահմանելիս հիմք է ընդունվել նաև այս կամ այն գործունեության տեսակի՝ համեմատաբար ավելի բարձր շահութաբերության մակարդակով բնութագրվելու հանգամանքը:
Այս առումով, պատրաստակամ ենք քննարկել որոշակի այլ գործունեության տեսակների մասով նույնպես միկրոձեռնարկատիրության համակարգում գործելու հնարավորությունները սահմանելու նպատակահարմարության հարցը:
	Նախագծում փոփոխություն չի կատարվել:

	3
	«Հարկ վճարողների պաշտպանություն» հասարակական կազմակերպություն

	Հարկման համակարգերում արհեստականորեն տեղավորվելու և այդ կերպ հարկերի վճարումից խուսափելու, հարկման տարբեր համակարգերի միջև արհեստական գործարքների իրականացմամբ հարկային պլանավորման և գործարքների փաստաթղթավորման շղթայի ամբողջականության խաթարման ռիսկերը ստեղծվել են հենց կառավարության կողմից: Միկրոձեռնարկատիրության սուբյեկտ համարվող հարկ վճարողների շրջանակի կրճատման և փաստաթղթավորման միջոցով շահութահարկ վճարողների հարկման բազաների արհեստական նվազեցման ռիսկերի մասին ասվել է դեռ այս արտոնյալ ռեֆիմը ներդրումից առաջ, սակայն կառավարության կողմից դրանք այն ժամանակ անտեսվեցին: Ինչ որ մեկը պատասխան տալու է չհավաքագրված պետական եկամուտների կորստի, հարկումից խուսափելու հնարավորությունների ստեղծման համար?
	Նախագծով առաջարկվող կարգավորումներին վերաբերող առաջարկություն չի ներկայացվել:
	Նախագծում փոփոխություն չի կատարվել:

	4

	Սույն նախագծի հոդված 1-ով նախատեսված սահմանափակումը լուրջ խնդիրների առջև է կանգնեցնելու հարկման այլ համակարգում աշխատող ընկերություններին, մասնավորապես ընկերությունները որևէ տարբերակ չունեն ստուգելու կամ ճշտելու ծառայություններ մատուցող կամ ապրանքներ օտարող ընկերությունները հարկման, որ համակարգում են ներառված: Առաջարկում եմ այս կետը սահմանափակել միայն անհատ ձեռնարկատեր չհանդիսացող ֆիզիկական անձանց կողմից իրականացվող՝ Հավելված 3-ով սահմանված գործունեություն իարականացնողներով կամ առհասարակ վերացնել հարկման այս համակարգը:
	Հարկման ընդհանուր համակարգում գործող տնտեսավարող սուբյեկտների կողմից կատարվող ձեռբերումների գերակշիռ մասը գործնականում բաժին է ընկնում անհատ ձեռնարկատեր կամ կազմակերպություն հանդիսացող միկրոձեռնարկատիրության սուբյեկտներին և այս առումով առաջարկության ընդունումը նախագծի առջև դրված նպատակին չի ծառայի:
Ինչ վերաբերում է հարկման ընդհանուր համակարգում գործող տնտեսավարող սուբյեկտների կողմից մատակարարի՝ հարկման այս կամ այն համակարգում գործելու մասին տեղեկանալուն, ապա այն կարող է, օրինակ՝ իրականացվել գործընկերային հարաբերությունների շրջանակում կամ հարկային մարմնի տեղեկատվական հարթակներից:
	Նախագծում փոփոխություն չի կատարվել:

	Հոդված 3. Օրենսգրքի 267-րդ հոդվածի՝ 5-րդ մասում 11-րդ կետի փոփոխությունը չունի որևիցե հիմնավորում, հատկապես վարձակալական վճարի մասով: Նախագծից հասկացվում է, որ միկրոձեռնարկատիրության սյուբեկտ չեն կարող համարվել թե՛ վարձատուն, թե՛ վարձակալը, որը խնդիրներ կառաջացնի գրեթե բոլոր այն տնտեսվարողների մոտ, ովքեր իրենց գործունեությունը իրականացնում են վարձակալած տարածքներում: Բացի այդ, այս փոփոխությունը լուրջ խնդիրների առջև կարող է կանգնեցնել զբոսաշրջության ոլորտում գործունեություն իրականացնող տնտեսվարողներին, մասնավորապես՝ սեզոնային բնույթ կրող գործունեության դեպքում, երբ օրինակ՝ օրավաձով տրամադրում են ժամանցի և հանգստի տաղավարներ և տարածքներ: Այս փոփոխությունը դուրս է նաև նախագծի հիմնավորմամբ ներկայացված խնդրի/նպատակի շրջանակից, քանի որ այս ոլորտի ծառայություններ ստացողները վերջնական սպառողներն են՝ բնակչությունն է: Նախագծի այս կետի ընդունումը լուրջ խնդիրների առջը կկանգնեցնի նաև գրքերի ստեղծագործությունների …… հեղինակներին:
	[bookmark: _GoBack]Խնդրո առարկա դրույթի նպատակը վարձատու հանդիսավող տնտեսավարող սուբյեկտների՝ միկրոձեռնարկատիրության հարկման համակարգում գործունեություն իրականացնելը սահմանափակելն է:
Այս առումով, նախագծում կատարվել է համապատասխան հստակեցում:
	Նախագծում կատարվել է համապատասխան լրացում:

	Շատ ճիշտ որոշում է։ Այդ հարկատեսակը անհրաժեշտ է վերանայել։ Քանի որ ինչու պետք է 24մլն շրջանառության դիմաց ոչ մի դրամ հարկ չվճարեն իսկ 100000 աշխատավարձ ստացողը վճարի 27000 հարկ վճարի։ Կարելի է 24 մլն իջեցնել 4֊6 մլն։
	Ընդունվել է ի գիտություն:
	Նախագծում փոփոխություն չի կատարվել:



